
RONWENNENNI, ^c 

GWAIENHOGOMHA,- - -
IETSHINIHA ne tehatiriwareniatlia 

noriwatokeiiti, taionkhinnliane, nok etho taiag-
wete tsinonwe nisewenteron : Wagwatshennon-
iii tsi wetewat-kennisa ne ken wenniserate, nok 
oni, tsi wagwat-gatlio agwegon skennon tlii-
tsionnhe. Wagontsliennonniliens nongwanikon-
ra, nonen ronatonnlialiere nongwelionwe. • lali 
othenon tateiongwanonianiks nongwawistha; tsi 
iagwere aheswat-thokhake, nok oni ahesewaia-
nereke: Tesagwannhaon ne Roterihonte nasa-
gorihonnien ne GAIATONSEBA ne ietshiienho-
gonha, nok oni Ratsihenstatsi noriwatokenti; 
ne hentsisewanatonniseke tsini ieiothahinon ne 
Garonhiake. Agwegon gwaterennaienni, sag-
wennitentase ne NIIOH natsisewatonnhaganon-
nitste, nok oni, ne IESOS sesongwasgontagwen j 
ahatshennonniaten ne sewatonnhets, nok oni, 
nonen hensewenheie Garonhiake atsisewaiati-
nionte. 

Gwaienhogonha, iagwere agwarori tsinahoten 
liiv/at nongweriane, aseken teiongwatonwentsio-
ni naiag'wat-gatho nahesewaianerenne, Saiata 
ne agwegon songwaiatison. Ok ne sahaiata ne 
NIIOH ne i-i songvfaiatison, ne oni ne ise he-
tsisewaiatison—Raonha agwegon nongwe sago-
iatlson—ne gati v/aonni agwegon tewatatekenha. 
Songwatshennonniatennis wahi ne NIIOH, ne 
gati waonni thionwesen. Teiongwatonwentsio-
ni nahescwariwaienterhane ne GARIWIIO tsi-

niio ne i-i, nok tennon tsi ki ok hensewat-hoa-
tate hensewathahita net-gariwaieri, ethone onen 
hensewatonnhaganonni. 

Gwaienhogonha, ahesewatsteriste ne Gaiaton-
sera nagarihoten. Tiotkon nenne nonwentsia 
iegaieri, henwatonni wahi tsinahoten henieien-
tho ; asteson ne NIIOH rananawentha nonwen­
tsia, iken tsi iokennorese, nok oni ronwentsiata-
rihatha, iken tsi ioragote—nok tennon ionikon-
liakon ki hengagarhat-hon nonwentsia, nok oni, 
jionenste hengaient-hon: thoga iah etho then-
leierane, iah ki wahi othenon thaontonni. Tsi-
niiagon ne iah teiagoiote heniontongariake wa­
hi, aseken iah teiagoien tsinahoten aieke, nok 
oni, iah teniagotsheronnihake, aseken iah teia­
goien tsinahoten aiontste; hontatienhogonha 
tenionseuthoseke, aseken iah tegaien tsinahoten 
aiontek-honni. Agwegon nongwe heniontateri-
wahesten ne iakentorha-—iah onga oni, thaie-
nonweseke ne hontenro akenliake ; ne ki ok 
lienwato-n ne sateieiatoten. Ne etho niieiatotcn 
iah tesagononwes ne NIIOH, sane raonha sago^ 
.iatison; nok oni roriwison ne ne iah teiagoio-, 
tens, thosa l i aiontek-homiiseke. Nok ienga^ 
hewe heiisagorewathe ne NIIOH, nok' heren; 
hensagoiatenhawite ne iakentorha naongweto-
ten. . . . 

Ise ne sewawiraienton sewatahonsatat. He-
tsisewentenron ne NIIOH, tsi hetsisewawirawi; 
nok raweron, tenietshisniene ne ietsMienhogon-
lia. Raton, raonha ne iah tehanikonrare ne ra-
Iiowen, senha ne iotaksen tsinihaiatoten tsiniio 
ne iah teiagoriwiioston; thoga hensewentor-
feake, iali Id wahi tataietshisniene ne ietshiie»«. 



liogonha, nok iengahewe liensewatokense, tsi-
nihonikonroten ne NIIOH ne ise sewariwake. 
Agwa ioriwatshane ne Rawenniio tsitentsisewa-
iatorete, tsiniio nc iah tensewariwiioston. 

Gtvaie?iJt:ogo?i.ha, wagwatshennonni tsi agwa 
i-i wagwat-gatho, tsi othiake ne ken nonv."e ni-
sewanakcre ; agwa scwatsteniaron ne Gaiotense-
ra nahoten, Ronatatenonsonnienni agwa Ga-
nonshiios—ionweiitsiowanens ronatenhenronni 
—nok sagotiienhogonha iagogwenniio. Rotiien 
ne teionnhonsgwaron, agosatens, onenste, nok 
oni nonatsia: rononwesen ne raliotinonsakon 
ne goserake, aseken iotarihen, nok oni sken­
nongowa na-kennhake tiliotiiote ne ralionon-
wentsiake. Iah tatehonts-harites nennekeri; 
iah oni nonenste, iah oni nowaron-aseken iega­
ieri ne rononha. Ratiroroks nakennliake tsina-
iioten henhonneke, nok oni, wahonteweienton-
laens ne tsinahoten henhonneke nonen are liens-
hatinenstago ; nok oni, nahotiientake nothenon 

• asagonon nongwe ne iah teiagoien tsinalioten 
aieke, Wagwaretsiaron agwegon ok ne tsioha-
ha ahesewat-haliita; tsionwentsiowanen wahi— 
sewaseronni nisa—hisewatst oni'— îah gati ta-
taiotonwentsiohon nahesewatenninon ne tsio-
wentsia; iken ne kenraken niienoten aieninon: 
aseken etho tsi nensewawistaientake; ne gati 
waonni iah tateniotonwentsiohon nahesewaten­
ninon ne tsioiiwentsia, nok oni nonen hense-
wenheion iah gati ne ietshiienhogonha taionta-

. tatori ne tsionwentsiake—nok iengaierike lien-
iagoientake tsinonwe nenieteroiitake, nok hen-
iagoienavfagonhake ne Gahentiios ne agosotshe-
.rakenha ralionawenkenha.—Tsi nonwe nonv/a 

ni-sewaienthos, etiio nonwe nenieient-hoseke—• 
tsi nonwe nonwa nisewatoratstha, etho nonwe 
neniontoratsthake, nok oni, tsi nonwe nense-
waiatatarionke, tiotkon ase heniot-hentonni-
hake: " iah onga ken thiaieiere, asken ise se-
wawen." 

Ne letsMniha, ne Ratitsiheiistatsi, tehonaton-
wentsioni ne ictshiienhogonlia na~ioiitaterihon-
nien- ne Gaiatonsera, nok oni, naieiaton, nok oni 
oaioiiroiike ne tsiniiewennoten nc tiorhensaga, 
-—Ne kenraken niienoten iewcienten neniie eh 
" naheiatoii, nok oni nakoQwawcnnanoton ne 
Gaiatonsera;'' no.fc.agwagariwiio tsi ieweiente. 
legwenies tsi w^ateiarons nakonikonra—henwa-
ton oni Iiiiion ieiiiontati tsiniiagonikonroten; 
nok iawetowanen etho nitewese tsi iontatiata-
kennhas, iah teiegwenies ne iagoiigwetaksen na-
iontaterdkonrhaten. Sewateriientare heso ne 
iah tesewagwenies nahesewat-gatho ne iot-ha-
liagwarision, ne waonni tsi iah tesewaiatonscra-
ienteri.__ Jonteriwaiens gati nisa nc ietshiienho­
gonha, Ronwannhahon wahi nc teliatiriware-
niatha noriwatokenti, ne roiigwe nensagorihoii-
riien ne ietshiienhogonha ne Gaiatonsera, Ron-
wagariaki tsiroroniaken iah othenon teietshiienni 
nise ne g.agariaksera nagarihoten, nok ne ofc 
ietsbiienni ne iaietshireke ne ietshiienhogonha, 
niatewenniserake naionteriwaienste; nok nonen 
Tee ietshiienhogonha henieweientetane 7ie Gaia­
tonsera, heniegwenihenietshiieiiavfasc; nok oni. 
lienwaton nagalionha heniontatiatatennha. 

Nok sekon oiah nigarihoten, tsiatahonsatat! 
Ne thoga ne ietshiienhogonha henieweientetane 
tsiniiewennoten ne tiorhensaga, heuiegweni waM 



Tiengonwawennanoton noiatonseratokenti; nok 
oni etho nentewe heniagonikonraientane " tsini-
hawennoten ne NIIOH." Gwaienhogonha! nc 
oiatonscratokenti agwa gaiatonseriio, nene ne 
NIIOH Ronikonriioston roiaton—ne ken ne 
Gaiatonserake agwegon etho songwarori tsini-
honikonroten ne NIIOH ! 15tho nisagonorongwa 
nongv/eonwe tsini songwanorongwa ne i-i. Te-
hotonwentsioni nahetew^t-hahita ne Garonhiake 
niieiothahinon; nok oiatonseratokentike soii-
gwanatonni tsiniiohahoten, Tsini Gaiatonsero-
tcn noiatonseratokenti, hengagweni hensewani-
konrote, nok hensewatshennonni Garonhiake: 
Hengagweni noiatonseratokenti tensewagagwa-
rishi. Tsi Eiiwatroriatatseroten ne oiatonsera-
tokenti, iongwarori tsini iawenhon ne NIIOH 
tsahoiatisa ne thiotierenton ne rongwe—nok oni 
tsinahawenne tsi wahariwanerake ne rongwe— 
nok oni, "iongwarori" tsi agwa nihotennitenras-
kon ne Rawenniio ; iken tsiwahotenre ne rongwe^ 
sane onen tsihoriwaneren ; nok oni tsinigariwiio 
tsinahaiere ne NIIOH, iken, tsi henwaton agwe­
gon liensagotenre nenthiagawetakon; nok oni, 
tsihenwaton ne Garonhiake hensagoiatenhawite. 
Agwa ioriwaniron tsinigawennoten ne oiaton-
seratokenti! Heniongwaiatakenniia nenthion-
gwetakon, nok ne thoga hentewawennonti, ioni-
-konriakon lietake heniongwaiatoiiti; nok iah-
-ganega tahetewatshemi tsinahoten aiongwaiata-
kennha.—Ok ne sagawenna, ne " ikea tsiniga­
wennoten noiatonseratokenti," ne hetsisewatara-

- gwenni ne hetsisewatsihenstatsi; ne thoga ne 
ietshiienhogonha lienionronke tsiniiewennoten 
tie tiorhensaga; henwaton walii, heniagotiion-



teke, nok heniagonikonraientane tsiniliawenno-
ten ne NIIOH nonen wahontateriwaienhase—iah 
Oni, tateniotonwentsiohon naiontewennagarata-
tsheke—aseken ise agvfa hensewat-honteke. 

Thosa gati ne ietsliiienhogonha ne tsisewa-
nonsoton aiont-garitseronniheke, ethone seten-
non aionteweienstake - nagonv»'awennanoton ne 
Gaiatonsera; nok oni naieiatonseke. Ne ken 
iken tsinigarihoten, iah tahonton aieweientetane 
ne sewennisera. lonikonriakon heso w^nnise-
rake ne ietshiienhogonha heniontsteristake, nok 
oni, niatewenniserake ki aionteweienstake, A-
seken ne thoga henionteriwaienste ne ken wen­
niserate, nok heniorhenne tsi iagononsote lien-
tieterontake: Sgati ki ok wahi iawe tsi teniega-
nerake " ne Gaiatonserake." Nok tsiatahonsa­
tat ! nonen ne ietshiienhogonha ionteriwaienstha, 
ne thoga aniio ostonha teniontshakete, " tsiniga­
rihoten ne iontsteristha;" h6nietshisogwawe-
shon, nok oni, thosa ahesewanagwen, agwa ki 
tennon ahesewat-gatho ne ioteriwagwarision 
nagarihoten. Aietshirihonnien nahonwanonwe-
seke ne sogorihonnienni, Hensagonorongwake, 
iah tahonton ahonagwen ne ratiksahogonha ra-
hotiriwake 5 nok oni tsinenhagweni tensagoga-
gwarislii. Iawe ki wahi heniagoragotane aseken 
heniont-gatho tsi teioswathe. 

Gwaienhogonha, sewatahonsatat! Sewanikon-
-rarak nisa tsihisewese, "iken tsinisewaierenha-
tie" ne sewanonskon; etho gati nentewe nenti-
sewariwaierike,henietshiianenhawe ne ietshiien­
hogonha. Ne letshiniha ne Tehatiriwareniatha 
noriwatokenti, agwa tehonatonharenron tsi ron-
nere iah teiot-hahagwarision ne sewat-hahitake, 



ts i tehatiganere " tsiniieiatoten" ne ietshiienha* 
gonha,—Sewatliierenhens ken gaien wesewat-
hahita, nok sewatliierenhens ken gaien. Tsi 
etho niio, iah othenon teioianere ne ise nongati­
gwen, iah oni ne ietshiienhogonha. Iah tent-
horiwaierike ne ronwaniha iah oni ne Gonwa-
nistenha, iah ki oni tentiagoriwaierike nonta-
tienha, 

Heniontatgaronni nontathieha n6 ieronke, nofe 
oni, nagotonnhets, Gwaienhogonha, sewatahon­
satat! Ne tsionwentsia taiostohonhatie, onen 
tsiniio taiostohonhate, nok ne ietshiienhogonha 
tsi tiogaras nonwe niieteron; aseken ne aoriwa, 
tsi sotsi sewenthiogwanen ne sewanonwes Notsr 
gara J senha wahi ne sewanonwes, tsini sewanon­
wes ne tsionwentsia; nok oni, tsiniietshinonwes 
ne ietshiienhogonha—aseken wahi ne iah-gonon* 
waratons nagarihoten teiagoronweks, nok hetakc 
iagoiatontiesj nok etho nitewese wathiontatasgwa-
serenhens, " ne kiton tsiniioteha tsiniieiatoten," 

Ne ne iagongwetaksen nongwe, teiagotonwen­
tsioni na-iont-gatho ne agwa betake, ahesewaia-
takerontane " ne tsiongwehonwe." Iah tahaha-
tigweni ne ioseronte aietshiiente, aseken tsiniion-
gwaianerenseroten ; iken agwa ioriwaniron, n® 
etho nahatiiere, ok sa ok ne eh ahotinonwareke j 
nok tennon ietshincCTannhonthos kennikonhatieha 
ne ioneganiron, iken ganegaksensgwa; nok oni 
sewanonwes nise. Ohgati nonwa neniagwaiere, 
ne ise sewariwake ; aseken wahi, sewanonwes na-
hesewanekira ne ganegaksensgwa. O ! Gwaien-
liogonha, tsineniagwagweni ne etho onsagwaia-
thewe tsinonwe niiohatatie net-gariwaieri; iken 
tsi hengwaroriseke tsi ne sewathahitake ne ien-

gahewe lieHsewagaronni. Tsini tsionwentsiotea 
nonwa, iah etho theiotenne nahonnise, Ne wa-
honnise, agwa sewaiatasnoregwe ne wesewatoratc. 
Etho nisewaiatasnoregv/e tsiniio ne Oskenonton ; 
Garliakon tesewaientagwe nok watisewaratate, 
tsinongati iatewatshothos thionontenion niahe-
sewe, oskenonton ietshisere ! Nok nonwa iago-
thiogowanen onen tsiniio iontatatgathos, etho 
teiagonenrataties tsiiontenninontsniongwa 5 nok 
oni tsi ioswengarentonnion, gonwatsiiotonni tsi 
iagonnhe, nok gonwagarewatha nagosenna, nok 
oni, gonwagaronnis nagahonwesentsera, Ne ia-
gononwaratons naheiatoten, iah tahonton aiagonn-
heke nonwentsiake nok skepnon takenhake: 
iah oni garonhiake taiontshennonni nonen henia-'l 
hiheie ; aseken rawen ne NI IOH, iah tahonton 
ne iagononwaratons Garonhiake iaiontaweiate. 
Iah gati ganeka teiagonaktaien ne eh niongweto-
ten, onesen ok nongati thiagonaktaien ! Gwaien­
hogonha, ok gati ken ise hensewatareriio ne ken­
tho onwentsiake—hensewatatennhotonse wahi ne 
Garonhiake ; nok nonen hensewenheie etho non­
gati nienhensevv'e, iengahewe tsinonwe natense-
watonnhagari, nok iah nonwenton thiahonthok-
ten .? 

Gwaienhogonha, sewatahonsatat! Tahesewata-
tenonweseke nok thosa ahesewateriiohatonseke, 
Etho naioton tsi ahetsionnheke tsiniio ne agwe­
gon sewatatekenha akenhake, nok oni, tiotkon 
agariwiiohake tsi tahesewatatenorongwake ; etho 
naiokentonhake tsiniio tsi teioswathe. Nok ne 
thoga hensewateriioseke, ok ki wahi iawe ten-
thiogaraseke tsi tensewatatenorongwake, Ne 
ateriiosera nacrarihoten, teiagokhasiata wahi nok 

gsrisions ne atatenorongwa nagarihoteH—n® gafi 
waonni, thoga ne iah tatensewatatenorongwake 
iengahewe tensewareni, ethone tennon onen non­
gwe ne iagongwetaksen tenietshiiatorarake. Tese-
watetrorisek gati tsinisewanikonroten, nok sga-
riwa hisewat nothenon wesewatenthiate, tsiniio 
ne ontatekenhogonha. Thosa onga ne raonha-ok 
ahotathiatatarihaton, ok tennon satahesewatathia-
tatarihaton agwegon, " ne kiton ne iken ne iote­
riwagwarision." letshinonwesek ne ietshigowa-
nense, nok ietshiiathontatshek tsinihotirihoten ne 
ront-thokhas ne tsiongwetha, Ne wahi iawe 
ietshiniha, Ne wahi ohenton henhatigwenhatie; 
n-e thoga henhonhongwetiiohake iothahagwarision 
tsini ienhonne, Thosa tesewatatenikonrhatenni-
liek, ne tsionwentsia agwegon wahi satese wawen. 
Thosa onga ratatatshogowast nok etho nontawe 
nahotentane ne saniiata, 

Nok ken gaien senha, Gwaienhogonha hetsise-* 
waiatison, nok hctsisewanonwesek ne songwa­
wenniio IEsos K E R I S T O S. Agwa wahi ragowa-
nen ne hetsiscwaniha ne NI IOH, ihosa gati he-
tsisewanikonrhen ne sewanikonrake. Agwa Ga-
niseriio nok raweriasagwcgon tsi hetsiscwanon-
wes. Raonha roson ne tsionwentsia, nok oni, ne 
Gerhiton ne tsionwentsiake : Raonha tennontons 
nc Garagwa tsiwatarihatha ne tsionwentsia, nok 
oni, tsiwatonnis ne niatekonsonha. Raonha ten­
nontons tsiiokennor«se iken gananawenta non­
wentsia, ne ne etho nontawe nahontoimi nenne­
keri, ne ne agonnonnhegwen ne sewatshenenho-
gon agosatens, nok tionnhonsgwaron, nok oni wa-
tonnis nonenste nok oni nonatsia, nenise hense-

.wake. Raonha oni ne isehetsisewaiatison. Ra- , 

onha roson tsi othiake nise tsiongwe aok ©ni 
©thiake agonnhetien. Raonha hetsisewawi ne 
sewaieroni. e, raonha oni hetsisewawi ne sewatann-
hets. Raonha oni hetsisev/aiatenhawe nok he-
tsisewaiatanonstats. lagothiogowanen nongwe 
iahiheions nonwa nok oni onen iagawenheion, 
nok nise tsionnhe^i Oh-nahoten aoriwa tsi iah 
tiotkon tetsiseweiare ne NI IOH ? H^tsiseweiare 
wahi nise ne NJiOH. 7'etsisewaganere nise, nok 
tehaganere ne seweri. Tehaganere tsi hetsisewa-
nikonrhens ne raonha, ne gati waonni tsi hetsise-
wani' onrhens, iotonhon natsisewanonwareke nok 
ianonwenton ton&esewagweni hon esewatKetsgo: 
Nok hetsisewawi wahi ne saiata nentsisewaiata-
kennha, iken Roienha ne het isewenheiase : Ron-
waiats IESOS. Ne thoga ontesewetakon ne raon-
hake ne IESOS ttok onsesewatat-rewathe tsinikon 
sev\^ariwaneren; nok Rawenniioke nongatigwen 
ahesewathiaconthiete, ethone ne Ni l i =11 hensetsi-
sewariwaragwase tsinikon sewariwaneren, ne aori­
wa nc IESOS K E R I S T O S , nok oni iah tatsisewa-
oonware»e, nok hentsisewaiatanirate " noriwato-
kentike nungatigwen " 

Gnt'alenhogonha sewatahonsatat I Ne ietshiniha 
ne tefiatiriwareruatha nonwatokenti, tonwannha-
hon wail! ne H aisihenstatsi natsisewaronseiie tsi-
fligariholen nonwa wagwariwaienhase, Rongwa-
tiio, nok. iothahagwarision t-si nongati nientsise-
waiatcnhawe. V\ athiagwatgagwarishi nonen-tsa-
^agivannharre, HOK etho tartste ts-iaonwe--ni«e-
Wanakere : hetstisewanonwes-agw^gonj - N e - n e 
Tonnongwetaiisens ronnere heren onsarete fciiMHir 
We nisewategaton, ne aonwa tsi- hetsisewanoron'-

i^wa nok tennon iah tchoanentshanironj-ne aei4wa 


